ՀԻՄՆԱՎՈՐՈՒՄ 

<<Հայրենադարձության գործընթացի կազմակերպման հայեցակարգին հավանություն տալու մասին>> Հայաստանի Հանրապետության կառավարության արձանագրային որոշման 
Հայաստանի Հանրապետության Նախագահի նախընտրական ծրագրում, Հայաստանի Հանրապետության կառավարության 2009-2012թթ. գործունեության միջոցառումների ծրագրում և «Հայաստան-Սփյուռք գործակցության զարգացման հայեցակարգում», որպես պետական քաղաքականության կարևոր բաղադրիչ, դիտարկվում է նաև հայրենադարձությունը խթանող ծրագրերի մշակումն ու իրականացումը:

Հայկական Սփյուռքում (այսուհետ` Սփյուռք) ապրում է շուրջ 7մլն հայ: Նրանց որոշ մասը Հայաստանի քաղաքական անկախության վերականգնումից հետո հաստատվել է հայրենիքում: Այդ գործընթացը ներկայումս շարունակվում է, որի հետևանքով առաջ է գալիս հայրենադարձների հետ կապված իրավահարաբերությունների կարգավորման հարցը:

Հայրենադարձության գործընթացը և դրա կանոնակարգումը Հայաստանի Հանրապետության և Սփյուռքի համար կարևոր հիմնահարցերից է, որը հանդիսանում է հայապահպանության կարևոր գրավական, ինչպես նաև կարող է կարևորվել Հայաստանի Հանրապետության ժողովրդագրական: Պետք է նշել նաև, որ հայրենադարձության հատուկ ծրագրերը կարող են նպաստել համազգային ներուժի համախմբմանը և ի շահ հայ ժողովրդի` ռազմավարական տարբեր խնդիրների լուծմանը:

ՏԵՂԵԿԱՆՔ
<<Հայրենադարձության գործընթացի կազմակերպման հայեցակարգին հավանություն տալու մասին>> Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ

Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ
<<Հայրենադարձության գործընթացի կազմակերպման հայեցակարգին հավանություն տալու մասին>> Հայաստանի Հանրապետության կառավարության արձանագրային որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման վերաբերյալ
   Նախագծի  ընդունման կապակցությամբ ՀՀ պետական բյուջեում  ծախսերի ավելացում կամ նվազեցում չի նախատեսվում:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՓՅՈՒՌՔԻ ՆԱԽԱՐԱՐՈՒԹՅՈՒՆ

	ԱՌԱՋԱՐԿՈՒԹՅՈՒՆՆԵՐ ԵՎ ԴԻՏՈՂՈՒԹՅՈՒՆՆԵՐ


	ԵԶՐԱԿԱՑՈՒԹՅՈՒՆ

	1. ՀՀ տրանսպորտի և կապի նախարարություն


	չունի

	

	2. ՀՀ գյուղատնտեսության նախարարություն


	չունի

	

	3. ՀՀ սպորտի և երիտասարդության հարցերի նախարարություն


	չունի


	

	4. ՀՀ առողջապահության նախարարություն


	չունի
	

	5. ՀՀ քաղաքաշինության նախարարություն


	չունի

	

	6. ՀՀ պաշտպանության նախարարություն


	չունի
	

	7. ՀՀ մշակույթի նախարարություն


	չունի
	

	8. ՀՀ արդարադատության նախարարություն 



	1. Նախագծի 2-րդ կետի անհրաժեշտությունը չկա, քանի որ Հայաստանի Հանրապետության կառավարության որոշումները վերաբերում են բոլոր շահագրգիռ պետական կառավարման մարմիններին և նշված որոշումների պահանջների կատարումը պարտադիր է վերջիններիս համար:

	Ընդունվել է, կատարվել է փոփոխություն

	
	2. Նախագծի 1-ին կետով հաստատվող հայեցակարգի /այսուհետ` հայեցակարգ/ 1-ին էջի վերևի աջ անկյունում «նախագիծ Հավելված Հայաստանի հանրապետության Կառավարության 2010 թվականի ---------- արձանագրային որոշման» բառերն անհրաժեշտ է փոխարինել «Հավելված Հայաստանի հանրապետության Կառավարության 2010 թվականի ---------- արձանագրային որոշման» բառերով:
	Ընդունվել է, կատարվել է փոփոխություն

	
	3. Հայեցակարգում լրացուցիչ պարզաբանման կարիք ունեն մի շարք հասկացություններ, մասնավորապես անհրաժեշտ է հստակեցնել, թե որոնք են հանդիսանում այն հատուկ ծրագրերը, որոնց միջոցով նախատեսվում է վերինտեգրել ՀՀ վերադարձած ՀՀ քաղաքացիներին: Պարզաբանման կարիք ունեն «հատուկ պայմաններ», «առանձնահատուկ կարգավիճակ», «հատուկ պայմաններով բնակության տարածք», «պարտադրված համագործակցություն», «մնայուն մարմին», «գրավիչ պայմաններ» բառակապակցությունները` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ 2-րդ մասի պահանջները, որի համաձայն իրավական ակտերում չի թույլատրվում բազմիմաստ բառերի ու արտահայտությունների, պատկերավոր համեմատությունների փոխաբերական իմաստով բառերի կամ արտահայտությունների օգտագործումը:
	Ընդունվել է, կատարվել է փոփոխություն

	
	4. «Հայրենադարձության գործընթացի փուլերը և կառուցակարգերը» բաժնի 2-րդ կետի 5-րդ ենթակետն անհրաժեշտ է շարադրել հետևյալ խմբագրությամբ.

«5) հայրենադարձության գործընթացում ապահովել ՀՀ սփյուռքի նախարարության, ՀՀ արտաքին գործերի նախարարության, ՀՀ տարածքային կառավարման նախարարության, ՀՀ կրթության և գիտության նախարարության, ՀՀ մշակույթի նախարարության, ՀՀ աշխատանքի և սոցիալական հարցերի նախարարության, ՀՀ առողջապահության նախարարության, ՀՀ սպորտի և երիտասարդության հարցերի նախարարության, ՀՀ պաշտպանության նախարարության, մարզպետարանների, ՀՀ ԿԱ ՀՀ ոստիկանության ու ՀՀ ԿԱ ազգային անվտանգության ծառայության և տեղական ինքնակառավարման մարմինների մասնակցությունը»:

	Ընդունվել է, կատարվել է փոփոխություն

	
	5. Հայեցակարգի համարակալումն անհրաժեշտ է համապատասխանեցնել «Իրավական ակտերի մասին» Հայաստանի Հանրապետության օրենքի 41-րդ հոդվածի պահանջներին:
	Ընդունվել է, կատարվել է փոփոխություն

	9. ՀՀ արտաքին գործերի նախարարություն

	1. Հայեցակարգի նախագծի 1-ին կետի 1-ին ենթակետի ա/ կետով տրված ձևակերպումը կարող է տպավորություն ստեղծել, որ վերադարձի մյուս ձևը բ/ կետում նշվածը կամովին չէ: Հետևապես, առաջարկում ենք «ա» կետը շարադրել հետևյալ խմբագրությամբ` «ա/ անհատական կարգով վերադարձ»:
	Ընդունվել է, կատարվել է փոփոխություն

	
	2. Նախագծի 1-ին կետի 2-րդ ենթակետով «Հայրենադարձ» հասկացությունը չպետք է սահմանափակել միայն ՀՀ քաղաքացիություն չունեցող անձանցով: Օրինակ, պետք է նկատի ունենալ նաև երկքաղաքացիների, որոնք կարող են Հայաստանում բնակություն հաստատել նույն ռեժիմով, ինչ ՀՀ քաղաքացիություն չունեցողները: Բացի դա, «հայրենադարձ» հասկացությունը պետք է ներառի նաև Հայաստանից հեռացած ՀՀ քաղաքացիներին: Ելնելով վերոհիշյալից, անհրաժեշտ է ամբողջ տեքստում վերանայել նաև այն կետերը, որոնք վերաբերում են հայրենադարձ և հայրենադարձություն հասկացություններին:
	Ընդունվել է, կատարվել է փոփոխություն

	
	3.  Նախագծի 2-րդ կետի 4-րդ ենթակետում նշված` նոր մարմնի ստեղծումը լուրջ քննարկման կարիք ունի: Կարծում ենք, որ տվյալ գործառույթները կարելի է վերապահել ՀՀ սփյուռքի նախարարությանը:
	Ընդունվել է, խմբագրվել է

	
	4. Նախագծի 2-րդ կետի 6-րդ կետը, մեր կարծիքով, անիրականալի է:
	Ընդունվել է, կատարվել է փոփոխություն

	
	5. Նախագծի 9-րդ կետի 3-րդ ենթակետի փակագծում «հանրապետության Նախագահի հրամանագրեր, ՀՀ կառավարության որոշումներ, գերատեսչական իրավական ակտեր և այլն» բառերը փոխարինել «և այլ իրավական ակտեր» բառերով:
	Ընդունվել է, կատարվել է փոփոխություն

	
	6. Նախագծի 9-րդ կետի 4-րդ ենթակետում  «Միջպետական պայմանագրով կամ այլ կարգի միջազգային ակտերով» բառերը փոխարինել «ՀՀ միջազգային պայմանագրերով» բառերով:

	Ընդունվել է, կատարվել է փոփոխություն

	
	7. Նախագծի 9-րդ կետի 5-րդ ենթակետում անհասկանալի է «քաղաքացիություն շնորհելու կարգի ճշտումը» արտահայտությունը
	Ընդունվել է, խմբագրվել է

	
	8. Նախագծի 19-րդ կետի 4-րդ ենթակետի «ա» կետը, մեր կարծիքով, անիրականալի է:

	Ընդունվել է

	
	9. Նախագծի 24-րդ կետում «ինչպես նաև հայ ազգին սեփական պատկանելությունը գիտակցելու և ընդունելու հիմքով» արտահայտությունը պետք է հանել, քանի որ այն չափելի չէ:
	Ընդունվել է, խմբագրվել է

	10. ՀՀ աշխատանքի և սոցիալական հարցերի նախարարություն

	1. ՀՀ Կառավարության որոշման նախագծի 1-ին կետը  «հայեցակարգին»  բառից հետո լրացնել «համաձայն հավելվածի» բառերով:
	Ընդունվել է, կատարվել է փոփոխություն

	
	2. ՀՀ Կառավարության որոշման նախագծի 2-րդ կետից պարզ չէ, թե հայեցակարգից բխող որ միջոցառումներն են հանձնարարվում շահագրգիռ պետական մարմիններին, ինչպիսի ժամկետներում են իրականացվելու այդ միջոցառումները, ինչն առաջացնում է հայրենադարձության հայեցակարգի իրականացումն ապահովող միջոցառումների ծրագրի մշակման անհրաժեշտությունը:
	Ընդունվել է, նախագծից համապատասխան կետը հանվել է

	
	3. «Հայրենադարձության գործընթացի կազմակերպման հայեցակարգ» -ի վերևի աջ անկյունը լրացնել «Նախագիծ Հավելված Հայաստանի Հանրապետության Կառավարության 2010 թվականի -------------ի արձանագրային որոշման»  բառերով` հանելով  «Հայաստանի Հանրապետության սփյուռքի նախարարություն»  և  «Երևան 2010»  բառերը:
	Ընդունվել է, կատարվել է փոփոխություն

	
	4. Հավելվածի վերնագիրը խմբագրել` համապատասխանեցնելով ՀՀ Կառավարության որոշման նախագծի վերնագրին:

	Ընդունվել է, կատարվել է փոփոխություն

	
	5. Ներածության առաջին պարբերությունը լրացնել հետևյալ նախադասությամբ` ՙՆերգաղթի խթանմանն ուղղված համարժեք քաղաքականության մշակումը ներառված է նաև Հայաստանի Հանրապետության ժողովրդագրական քաղաքականության ռազմավարությամբ /ՀՀ Կառավարության 2009 թվականի հուլիսի 2-ի թիվ 27 արձանագրային որոշում/ ամրագրված ժողովրդագրական քաղաքականության հիմնական ուղղությունների շարքում:
	Ընդունվել է, կատարվել է փոփոխություն

	
	6. Հավելվածի 2-րդ գլխի` «Հայրենադարձության գործընթացի փուլերը և կառուցակարգերը», 2-րդ կետի 5-րդ ենթակետում «նախարարությունների» բառից հետո լրացնել «մարզպետարանների» բառով:
	Ընդունվել է, կատարվել է փոփոխություն

	
	7. Հավելվածի 2-րդ գլխի 2-րդ կետի 6-րդ ենթակետը վերաշարադրել հետևյալ խմբագրությամբ` «աջակցել հայրենադարձների ինտեգրման հարցերով զբաղվող հասարակական կազմակերպությունների, աշխատանքային խմբերի, ինչպես նաև ինտեգրման կենտրոնների, հայրենադարձների համար նախատեսված հատուկ ավանների ստեղծմանը»::
	Ընդունվել է, կատարվել է փոփոխություն

	
	8. Հավելվածի 2-րդ գլխի 3-րդ կետի 1-ին ենթակետի ա) պարբերության մեջ «համայնքի» բառից առաջ ավելացնել «սփյուռքահայ» և նույն բառից հետո` «(այսուհետ` համայնք)» բառերը, քանի որ բազմիցս կիրառվող «համայնք» բառը կարող է տարընթերցումների տեղիք տալ:
	Ընդունվել է,  կատարվել է փոփոխություն

	
	9.Հավելվածի 3-րդ գլխի 19-րդ կետի 1-ին ենթակետը լրացնել հետևյալ բովանդակությամբ նոր` «ե» պարբերությամբ` «ճանաչողական այցերի կազմակերպում դեպի պատմամշակութային վայրեր»:
	Ընդունվել է, կատարվել է փոփոխություն

	
	10. 3-րդ գլխի 19-րդ կետի 3-րդ ենթակետի բ) պարբերությունը անհրաժեշտ է խմբագրել կամ հանել, քանի որ փաստաթուղթը վերաբերվում է կոնկրետ խմբի կարիքների բավարարմանը, իսկ կարիքավոր այլ խմբերի համար պետությունն արդեն իսկ իրականացնում է միջոցառումներ:
	Ընդունվել է, կատարվել է փոփոխություն

	
	11. «Հայրենադարձության մասին» ՀՀ օրենքը հայեցակարգում կարող է ներառվել որպես միջոցառում, մինչդեռ տվյալ փաստաթղթում այդ խնդրին նվիրված է մի ամբողջ գլուխ:
	Ընդունվել է, կատարվել է փոփոխություն

	11. ՀՀ էկոնոմիկայի նախարարություն

	1. «Մեծապես կարևորելով հայրենադարձության գործընթացն ազգային պետության կայացման գործում` կարծում եմ ներկայացված Հայեցակարգը պետք է առավելագույնս արտահայտի իրական իրավիճակը և համահունչ քաղաքականություն նախատեսի խնդրո առարկա հարաբերությունների առնչությամբ:
Մասնավորապես, անդրադառնալով Հայեցակարգի կարգավորման բուն շրջանակին, առաջարկում եմ կարգավորման ելակետ դիտարկել ոչ թե հայրենադարձության վերաբերյալ մեր հայրենակիցների դրական որոշման առկայությունը, այլ ավելի նախնական փուլերը: Եթե սփյուռքահայը արդեն որոշում է կայացրել, նշանակում է նա արդեն պատկերացում ունի Հայաստանում իր հեռանկարի վերաբերյալ, հաշվի է առել բոլոր հանգամանքները: Այդ փուլում արդեն խնդիրը տեխնիկական և իրավական պայմանների մեջ է, ինչը այս կամ այն կերպ գործող օրենսդրությամբ կարգավորված է /ՀՀ Սահմանադրություն, »Քաղաքացիության մասին» ՀՀ օրենք և այլն/: Այս իմաստով, կարծում եմ մեր քաղաքականությունը պետք է սկսվի առավել վաղ փուլից, որպեսզի նպաստի կամ հասունացնի նման որոշումները:
Հաշվի առնելով նշվածը` առաջարկում եմ վերանայել Հայեցակարգի թիրախավորումը` կարգավորման շրջանակում շեշտադրում անելով`
ա/ առավելագույնս օբյեկտիվ տեղեկատվություն տարածելու, քարոզչության գաղափարական հենքը ամրապնդելու վրա,
բ/ իրազեկման և ինտեգրման տարբերակված և սցենարային քաղաքականություններ ներկայացնելու վրա:
Երկրորդի անհրաժեշտությունը պայմանավորված է այն հանգամանքով, որ այնուամենայնիվ սփյուռքահայությունը միատարր չէ և յուրաքանչյուր սփյուռքահայ ներկայացնում է հասարակության մի առանձին հատված: Յուրաքանչյուրն ունի իր ուրույն սոցիալական դիրքը, աշխատանքային և մասնագիտական կարողությունները, սեռատարիքային առանձնահատկությունները, լեզվական, բարոյական արժեքները և այլն: Հետևաբար, Հայեցակարգը պետք է սցենարային լուծումներ պարունակի, որպեսզի նրանցից յուրաքանչյուրը իրականացվող քաղաքականության մեջ տեսնի իրեն համապատասխան և համահունչ մոտեցումներ, լուծումներ ու հեռանկարներ: Սրան բնականաբար պետք է նախորդի լիարժեք և համակողմանի տեղեկատվական բազայի ձևավորումը, ինչը որոշակիորեն նախատեսված է ներկայացված Հայեցակարգում:
Ելնելով վերոնշյալից` առաջարկում եմ խնդիրը լրացուցիչ քննարկման առարկա դարձնել:»
	Չի ընդունվել,

Հայեցակարգի նախագծում նման գործունեություն նախատեսված է /գլուխ 2-րդ, կետ 3, 4/

	12. ՀՀ կրթության և գիտության նախարարություն



	1.  Հայեցակարգի 2-րդ կետի 6-րդ ենթակետի 2-րդ հատվածը` «աշխատանքային» բառից սկսած ենթակա է խմբագրման
	Ընդունվել է, կատարվել է փոփոխություն

	
	2. 6-րդ կետի 1-ին ենթակետը սկսել փոքրատառով:

	Ընդունվել է, կատարվել է փոփոխություն

	
	3. 6-րդ կետի 4-րդ ենթակետը հանել, քանի որ ՀՀ կառավարության որոշմամբ, յուրաքանչյուր տարի, պետության կողմից ուսանողական նպաստների ձևով ուսման վարձի լրիվ փոխհատուցմամբ /անվճար/ ըստ մասնագիտությունների և բուհի կողմից ուսման վարձի մասնակի զեղչի կիրառման իրավունքով /վճարովի/ առկա ուսուցմամբ, բակալավրիատի կրթական ծրագրով, սփյուռքահայ ուսանողների ՀՀ բուհեր ընդունելությանը հատկացվում է 70 տեղ, հետևաբար անհասկանալի է «երիտասարդների համար Հայաստանի ԲՈՒՀ-երում գրավիչ ու մատչելի պայմանների ստեղծում» հասկացությունը:
	Չի ընդունվել, քանի որ խոսքը վերաբերում է ոչ սփյուռքից ՀՀ սովորելու համար ժամանող ուսանողներին, այլ ՀՀ մշտական բնակություն հաստատած սփյուռքահայ երիտասարդներին

	
	4. Միաժամանակ տեղեկացնում եմ, որ բուհեր ընդունվել ցանկացող երիտասարդների համար Հայաստանի բուհերում գրավիչ ու մատչելի պայմանների ստեղծումը դա պետական քաղաքականություն է և վերաբերում է ինչպես հայազգի օտարերկրյա քաղաքացիներին, այնպես էլ ՀՀ քաղաքացիներին: Միաժամանակ նշենք, որ այն ամրագրված է «Բարձրագույն և հետբուհական մասնագիտական կրթության մասին» ՀՀ օրենքում /4-րդ հոդվածի 8-րդ ենթակետ/:
19-րդ կետի 1ա ենթակետի վերաբերյալ` հայտնում եմ, որ «Բարձրագույն և հետբուհական մասնագիտական կրթության մասին» ՀՀ օրենքում ամրագրված է, որ անկախ սեփականության ձևից և մասնագիտությունից` բարձրագույն մասնագիտական հիմնական կրթության բակալավրի կրթական ծրագրում հայոց լեզու և հայ գրականություն, հայոց պատմություն առարկաների ուսուցումը ներառվում է առնվազն երկու կիսամյակի ընթացքում, որոնք ավարտվում են գիտելիքների պարտադիր ստուգմամբ:

Իսկ ինչ վերաբերում է աշխարհագրության առարկայի ուսուցմանը, ապա անհրաժեշտ ենք համարում նշել, որ ուսումնական պլանները և առարկայական ծրագրերը մշակվում և հաստատվում են բուհի կողմից /հաշվի առնելով նաև առարկայական դասընթացների ընդգրկման անհրաժեշտությունը/` պետական կրթական չափորոշիչների հիման վրա` ելնելով բուհերի /մասնագիտությունների/ առանձնահատկություններից:
	Չի ընդունվել, քանի որ խոսքը վերաբերվում է ոչ թե բուհական ուսումնկան ծրագրերին, այլ այնպիսի  ինտեգրացիոն ծրագրերի մշակմանը, որի ժամանակ նախատեսվելու է կազմակերպել լեզվի, հայոց պատմության և աշխարհագրության նախնական ուսուցման դասընթացներ:

	
	19-րդ կետի 2-րդ ենթակետի «ա» պարբերությունում սրբագրել «գործունեությանը» բառը;
	Ընդունվել է, կատարվել է փոփոխություն

	
	5. «Հայրենադարձության մասին» Հայաստանի Հանրապետության օրենքի հիմնական դրույթները՚ բաժինը պետք է ներկայացվի առանձին փաթեթով` որպես օրենսդրական նախագիծ, սույն փաթեթից դուրս, սակայն սույն բաժնի 24-րդ հոդվածի 4-րդ ենթակետում անհասկանալի է «ինչպես նաև հայ ազգին սեփական պատկանելությունը գիտակցելու և ընդունելու հիմքով» հասկացությունը: Ոչ մի /կրոնական, ազգային/ հայկական արմատ չունեցող անձի համար «ես հայ եմ» հայտարարությունը արդյո՞ք բավարար է հայրենադարձ ճանաչվելու և օրենքով ու այլ օրենսդրական ակտերով սահմանված արտոնություններից և իրավունքներից Հայաստանում օգտվելու համար:
	Մշակվում է հայրենադարձության օրենքը
Ընդունվել է, խմբագրվել է

	13. ՀՀ տարածքային կառավարման նախարարություն


	1. «Ներածության» երկրորդ պարբերությունում անհրաժեշտ է հստակեցնել «մշտական բնակության է վերադարձել շուրջ 500 սփյուռքահայ, կացության հատուկ և մշտական կարգավիճակ է ստացել շուրջ 3000 սփյուռքահայ» նախադասությունը:
	Ընդունվել է, կատարվել է փոփոխություն

	
	2. «Ներածության» երկրորդ պարբերությունում անհրաժեշտ է հստակեցնել «ընտանիքների խմբեր» արտահայտությունը:


	Ընդունվել է, կատարվել է փոփոխություն

	
	          3. ՀՀ քաղաքացիություն չունեցող ազգությամբ հայերի հետ կապված «վերադարձ»  կամ  «վերադարձում»  բառերի փոխարեն փաստաթղթի ողջ տեքստում  առաջարկում ենք օգտագործել «հայրենադարձում« բառը:
	Ընդունվել է,  կատարվել է փոփոխություն

	
	4. Առաջին գլխի վերջին նախադասության` «ՀՀ քաղաքացիները վերադարձի դեպքում կարող են վերինտեգրվել հատուկ ծրագրերի միջոցով» մեջ «հատուկ» բառը առաջարկում ենք փոխարինել «այլ» բառով:
	Ընդունվել է, կատարվել է փոփոխություն

	
	5.  Երկրորդ գլխի 2-րդ մասի 6-րդ և 12-րդ, ինչպես նաև 6-րդ մասի 2-րդ կետերը խմբագրման կարիք ունեն:
	Ընդունվել է, կատարվել է փոփոխություն

	
	6.   Երկրորդ գլխի 10-րդ մասում նշված նախադասության մեջ անհրաժեշտ է հստակեցնել  «որոշ դեպքերում» արտահայտությունը:
	Ընդունվել է, կատարվել է փոփոխություն

	
	7. Երրորդ գլխի 16-րդ մասի 2-րդ կետում «Հայաստանի Հանրապետությունից որոշ հատվածի հեռանալու պատճառները» արտահայտությունը առաջարկում ենք փոխարինել «հայրենադարձների որոշ հատվածի` Հայաստանի Հանրապետությունից հեռանալու պատճառները» արտահայտությամբ:
	Ընդունվել է, կատարվել է  փոփոխություն

	
	8. «Հայրենադարձության մասին» ՀՀ օրենքի նախագծում անհրաժեշտ է ներառել նաև «սփյուռքահայ» հասկացության բացատրությունը, քանի որ Չորրորդ գլխի 24-րդ մասի 1-ին կետի ա/ ենթակետում կարդում ենք, որ «Հայրենադարձվելու իրավունք առանց բացառության վերապահվում է սփյուռքահայերին»: Նույն նախադասության «առանց բացառության» բառերը հակասում են նույն գլխի նույն մասի 6-րդ կետին, որով սահմանվում են հայրենադարձի կարգավիճակի տրամադրումը մերժելու հիմքերը:
	Ընդունվել է, կատարվել է լրացում

	
	9. Չորրորդ գլխի 24-րդ մասի 11-րդ կետում թվարկված հայրենադարձի կարգավիճակի դադարեցման հիմքերում անհրաժեշտ է ավելացնել նաև «ՀՀ քաղաքացիություն ստանալը»:
	Չի ընդունվել, քանի որ հայեցակարգը  ՀՀ քաղաքացիության ստացումը դիտարկում է որպես ինտեգրման փուլ

	14. ՀՀ ֆինանսների նախարարություն


	Նկատի ունենալով, որ «Հայրենադարձության գործընթացի կազմակերպման հայեցակարգի հաստատման մասին» ՀՀ կառավարության արձանագրային որոշման նախագծի /այսուհետ` Նախագիծ/ որոշ դրույթներ ենթադրում են լրացուցիչ բյուջետային հատկացումների անհրաժեշտություն, մասնավորապես. 2-րդ կետի 4-րդ ենթակետը, 10-րդ ենթակետը, 4-րդ կետը, 6-րդ կետի 2-րդ ենթակետը, 7-րդ կետի 1-ին ենթակետը, 9-րդ կետի 5-րդ ենթակետը, 10-րդ կետը, 24-րդ կետի 7-րդ ենթակետի դ/ պարբերությունը, 9-րդ ենթակետը, 13-րդ ենթակետը /բացակայում է վերջիններիս ֆինանսական գնահատականը/, և այդ նպատակով ինչպես ՀՀ 2011-2013 թվականների պետական միջնաժամկետ ծախսերի ծրագրով, այնպես էլ ՀՀ 2011 թվականի պետական բյուջեի նախագծով միջոցներ նախատեսված չեն, ուստի Նախագծի ընդունման դեպքում այն կմնա առանց ֆինանսական ապահովվածության:
	Նախկինում դիմել ենք ֆինանսների նախարարություն, որտեղից փոխանցվել է, որ համապատասխան օրենքի ընդունումից հետո միայն հնարավոր կլինի  ֆինանսներ նախատեսել հայրենադարձության ծրագրերի համար: 

Ըստ այդմ` ՀՀ սփյուռքի նախարարությունը նման հայտ չի ներկայացրել:

	15. ՀՀ ոստիկանություն


	Նախագծի 2-րդ գլխի 9-րդ կետի 2-րդ ենթակետում առաջարկվում է «քաղաքացիություն» բառից հետո ավելացնել «պարզեցված կարգով» բառերը, քանի որ «Քաղաքացիության մասին» Հայաստանի Հանրապետության օրենքի 1-ին հոդվածի 2-րդ մասով սահմանված է, որ ազգությամբ հայերը Հայաստանի Հանրապետության քաղաքացիություն են ձեռք բերում պարզեցված կարգով:
	Ընդունվել է, կատարվել է փոփոխություն

	
	Նախագծի 4-րդ գլխի 23-րդ կետի 8-րդ ենթակետն առաջարկվում է հանել, քանի որ «Քաղաքացիության մասին» Հայաստանի Հանրապետության օրենքի 1-ին հոդվածի 1-ին մասի համաձայն Հայաստանի Հանրապետության քաղաքացիության ձեռքբերման և դադարեցման կարգը սահմանվում է «Քաղաքացիության մասին» Հայաստանի Հանրապետության օրենքով:
	Ընդունվել է, 


